
Фәнил Гыйләҗев: Әдәби шаржлар 

Вахит Имамовка 

Каеш аелын урысча  

еш ала ул теленә. 

Сөекле фәләночларның  

йөзе шунда күренә. 

Тамырлары Карабәккә  

барып тоташа аның. 

Ханнар нәселе диярлек  

кемебез бар соң тагын?! 

Нәсле тарихын белә ул,  

безгә дә бәян итә. 

Милләтче ярлыгын шуңар  

такканнар, кирәк бит, ә!.. 

Яшерелгән ил тарихын  

чиште ул – Ватан серен. 

Ул актарып чыгармаса,  

кем казыр тарих көлен? 

Ул «Мәдәни җомга»ны да  

«Тарихи җомга» итә. 

Ул – Карабәк тумасыннан,  

шаһзадә, кирәк бит, ә!? 

